
				এই পাতাটির মুদ্রণ সংশোধন করা প্রয়োজন। 
( ७२ )
চৌকার মৃত্তিক সরস থাকিতে পারে, কেবল বোম বা তাদৃশ স্বক্ষ ছিদ্র বিশিষ্ট যন্ত্রদ্বারা চারার উপর কিছু২ জল দিলেই তাহা বাড়িয়া উঠিবে। জুলি সকল জলপূর্ণ থাকিলে, তদ্বারা গাছের শিকড় সরস থাকবে বটে, কিন্তু সাবধান থাকতে হইবে, যেন অধিক জল থাকিতে না পারে ; কারণ শিকড়ে জলস্পর্শ হইলে অথবা শিকড় নিয়ত অত্যন্থ ভিজা মাটিতে থাকিলে, পচিয়া যাইবে ।
চার, সকল অত্যন্ত ঘন ২ হইলে, পাতলা করিয়া দিবে। অপর, চৌকার উপর ৪৫ হাত উচ্চ করিয়৷ মাচ। প্রস্তুত করবে এবং প্রচণ্ড রৌদ্র বা গুরুতর বর্ষণ কালে, মাদুর কিংবা দৰ্ম্ম দ্বারা উক্ত মাচার উপরিভাগ আচ্ছাদন করিয়া দিবে। যখন প্রচণ্ড রৌদ্র বা গুরুতর বর্ষণ না থাকিবে, তখন মাচার উপর আবরণ রাখিবার আবশ্যক নাই। এই প্রকারে সমুদায় কার্য্য করলে, পূৰ্ব্বোক্ত উদ্ভজ্জ সকলের আকৃতি অপেক্ষাকৃত বৃহৎ হইবে ।
শাক-সবজির আকার বড় করবার এই প্রকার কৌশল, এস্থলে অধিক লিখিবার আবশ্যক নাই। কারণ এই পুস্তকের দ্বিতীয় ভাগে যে সকল উদ্ভি জ্জের চাষ প্রণালী লিখিত হইয়াছে, তন্মধ্যে এই ৰূপ কৌশল অনেক আছে। এস্থলে.রক্তব্য এই যে, প্রণালী শুদ্ধ চাষ করিলে উদ্ভিজ্জ সমুহের ফল, মুল, কাণ্ড প্রভৃতির আকৃতি অপেক্ষাকৃত স্থল হয় বটে, কিন্তু তাহাতে অন্তঃকরণের বিস্ময় জন্মাইতে

